
				এই পাতাটির মুদ্রণ সংশোধন করা প্রয়োজন। 
পাগলও হয়ে যায় নি। আলোকবাবুর সঙ্গে একটা কিছু সাংঘাতিক গণ্ডগোল হয়েছে। এতদিন পরে আলোকবাবু এলেন, সাত আটশ টাকার উপহার নিয়ে এলেন, হিষ্টিরিয়ার রোগীও অন্ততঃ কয়েকদিন সুস্থ শান্ত হয়ে থাকত। দাদা। বললেন, ললিতাদির মনে নিশ্চয় ছেলেবেলা থেকে কোন কমপ্লেকস ছিলঃ তোমায় ডাক্তার দাদা যাই বলে থাক, তোমার ললিতাদির মন ঠিক আছে। দেহ নিয়ে এত করেও মনটা ঠিক রেখেছে, এমন মা কি সহজে মেলে ? তোমার ডাক্তার দাদার মাথায় গোবর, মিষ্টার আলোকবাবুর মাথায় গোবর, ললিতার মাথাতেও গোবর-তাইতো এমন ভূতুড়ে চিকিৎসার ব্যবস্থা হল। ভূতে পেয়েছে। হলুদপোড়া দিয়ে সারাও ! সুদৰ্শন চুপ করে থাকে। ললিতার কি হয়েছে না হয়েছে সে জানে না, স্পেশালিষ্ট ডাক্তাররাও বোধ হয় জানে না । নইলে ললিতা সারাদিন সকলের সঙ্গে স্বাভাবিক ভাবে অনেকটা মিলেমিশে, মিলিয়ে 'মিলিয়ে প্ৰতাপের টাকা পয়সার হিসাবনিকাশ দেখেশুনে বেশ কাটিয়ে দেয়। সন্ধ্যা হলেই তার মাথা যায় বিগড়ে । যেমন তেমন যে কোন রকম একটা ছুতো ধরে আলোকের সঙ্গে ঝগড়া করে ঘরে গিয়ে দরজা বন্ধ করে দেয় ।
ঘুমোয় না। অনেক রাত অবধি সে যে ঘুমায় না সেটা টের পায় সকলেই।

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ০৮:৪২টার সময়, ৫ আগস্ট ২০১৭ তারিখে।

